
ТАҚРИЗИ 
муассисаи пешбар - Донишгоҳи давлатии омӯзгории Тоҷикистон ба номи 
Садриддин Айнй ба диссертатсияи Бобоев Мирзомурод Мирзоолимович 
дар мавзуи «Вижагиҳои психолингвистии консепти «бӯй» дар забонҳои 
тоҷикӣ ва олмонӣ (дар асоси осори адибони тоҷику олмонй)» барои 
дарёфти дараҷаи илмии номзади илмҳои филологӣ аз рӯйи ихтисоси 
10.02.20 - Забоншиносии муқоисавӣ-таърихй, қиёсӣ ва муқоисавй 

Мутобиқати муҳтавои диссертатсия ба ихтисос ё соҳаи илм. 
Диссертатсияи Бобоев М.М. «Вижагиҳои психолингвистии консепти 
«бӯй» дар забонҳои тоҷикӣ ва олмонй (дар асоси осори адибони тоҷику 
олмонй)» ба яке аз мавзуъҳои муҳим ва камтаҳқиқшудаи забонҳои 
тоҷикӣ ва олмонй бахшида шудааст. Бояд қайд кард, ки ин диссертатсия 
дар асоси маводи фаровони адабиёти илмй ва сарчашмаҳо эҷод шуда, 
дар навбати аввал ба муаллиф имконият додаанд, ки масъалаҳои дар 
пеш гузошташударо амиқ ва ҳамаҷониба мавриди таҳлилу баррасй 
қарор дода, онҳоро дар сатҳи илмй ҳал намояд. Диссертатсия тартиб ва 
системаи дақиқи илмй ва ягонагии сохторй дорад. Масъалаҳои асосии 
диссертатсия вобаста ба вижагиҳои психолингвистии консепти «бӯй» 
дар забонҳои тоҷикй ва олмонй буда, умумиятҳо ва тафовутҳои онҳо 
баррасй гардида, ҳамчунин, ҷамъбаст ва натиҷагирй шудаанд. Дар 
диссертатсия китобҳои забоншиносй, психологй, илмй ва дигар осори 
адабии тоҷикй ва олмонй ҳамчун сарчашмаи таҳлилу баррасӣ хидмат 
кардаанд. 

Саҳми шахсии довталаб дар ҳалли масъалаи илмй ё коркарди 
проблемаи илмй бо арзёбии аҳамияти он. Саҳми шахсии довталаби 
дараҷаи илмй дар он зоҳир мегардад, ки муаллиф хусусиятҳои 
психолингвиста ва шинохтии консепти «бӯй» дар забонҳои тоҷикй ва 
олмониро бар мабнои осори адибони тоҷику олмонй аз нуқтаи назари 
психолингвиста (забоншиносии равонй) ва забоншиносии шинохтй 

(когнитивй) бори нахуст дар шакли диссертатсия ба таври мукаммал 
таҳиқ кардааст. 

Мубрамии мавзуи таҳқиқот дар он ифода меёбад, ки то ба ҳанӯз 
вижагиҳои психолингвистии консепти «бӯй» бо истифода аз маводи 
асарҳои бадеии забонҳои тоҷикй ва олмонй таҳқиқ нашудааст. 

Ба ибораи дигар забони олмонй дар муассисаҳои таълимии миёнаи 
умумиву касбӣ ва олии Ҷумҳурии Тоҷикистон ҳамчун забони хориҷй 
солҳои зиёд аст, ки таълим дода мешавад. Бинобар ин, воба£та ба 
муҳиммияти илмй бисёр ҷанбаҳои назариявӣ ва амалии он дар муқоиса 
бо забони тоҷикй мавриди таҳқиқи забоншиносон қарор гирифтааст. 
Вале новобаста ба таҳқиқотҳои анҷомдода ҳанӯз ҳам сафаҳоти 
норавшан ва паҳлуҳои ношинохтае дар ин бахш боқӣ мондаанд. Аз 
ҷумла, муқоисаи хусусиятҳои консептуалии забони тоҷикй ва забони 
олмонй дар чунин шароит ногузир аст. Консептҳо тасвири забонии 
ҷаҳони миллатҳоро инъикос намуда, дарки ҷаҳони атрофро аз ҷониби 
соҳибзабонон нишон медиҳанд. Аз ин рӯ, муҳиммияти омӯзиши 
консептҳо дар забоншиносии муосир, мавриди таҳқиқ қарор додани 
ҷанбаҳои забонию равонй (психолингвиста) ва забонию фарҳангӣ 
(лингвофарҳангӣ)-и консепти «бӯй» дар забонҳои тоҷикй ва олмонй дар 
асоси осори адибони тоҷику олмонй ба ҳамин масъала рабт дорад. 
Бешубҳа, метавон гуфт, ки дар осори шоирону нависандагони тоҷику 
олмонй консептҳои зиёде дар робита ба тарзи тафаккури соҳибзабонон 
корбаст шудааст, аммо аксарияти онҳо то ҳол мавриди таҳқиқоти 
забоншиносй қарор нагирифтаанд. Аз ҷумла, консепти «бӯй», ки дар 
осори адибони забонҳои таҳқиқшаванда мавқеи хеле муҳимро касб 
менамояд, то ба ҳанӯз ба риштаи таҳқиқи забоншиносй, хусусан аз 
назари фарҳангй ва равонии ин халқиятҳо кашида нашудааст. Аз ин 
лиҳоз, муллифи диссертатсия зарур шуморидааст, ки мавзуи мазкурро 
мавриди баррасй қарор дода, муносибатҳои ифодаи консепти «бӯй»-ро 
дар забонҳои тоҷикй ва олмонй аз назари психолингвиста бо 
дарназардошти баъзе ҷанбаҳои когнитивй ва лингвофарҳангй нишон 
диҳад ва дар баробари ин хусусиятҳои лексикй, семантикй ва 
грамматикии онро дар забонҳои тоҷикӣ ва олмонй муқоиса намояд. 

Навгонии илмии тадқиқот. Дар диссертатсияи мазкур бори аввал 
ба таври муфассал консепти «бӯй» дар асоси осори адибони тоҷику 
олмонй мавриди таҳқиқу муқоиса қарор дода шудааст. Азбаски нутқи 
инсон новобаста аз забон, халқият, ҷинс, урфу одат ва фарҳанг ҳамавақт 
бо тафаккур алоқаманд аст, муаллифи диссертатсия ҳангоми таҳқиқи 
консепти «бӯй» ба ҷанбаҳои равонию зеҳнии он бештар таваҷҷуҳ 

намудааст, ки чунин кор дар забоншиносии тоҷик бори нахуст анҷом 
меёбад. 

Ғайр аз ин, консепти «бӯй» бори нахуст дар асоси осори адибони 
тоҷику олмонй дар муқоисаи забонҳои тоҷикию олмонй аз нигоҳи 
забоншиносии равонй ва забоншиносии шинохтй (когнитивӣ) таҳқиқ 
гардида, хусусиятҳои умумй ва хоси консепти «бӯй» вобаста ба 
тафаккуру фарҳанги миллй нишон дода мешавад. Таркиби консепти 
«бӯй» дар забонҳои тоҷикӣ ва олмонй муайян гардида, хусусиятҳои 
лексикй, семантикй ва грамматикии он ошкор мешаванд. 

Аҳаммияти назарию амалии таҳқиқот дар он ифода меёбад, ки 
диссертатсияи мазкур барои корҳои таҳқиқотии минбаъда дар самтҳои 
забоншиносии равонй ва забоншиносии шинохтй метавонад мусоидат 
намояд. Натиҷаҳои таҳқиқот барои ҳалли як қатор масъалаҳои амалӣ ва 
назариявии ин самт метавонанд истифода шаванд ва ҳамчун асосу 
замина барои таҳқиқотҳои минбаъдаи илмию назариявии самтҳои 
забоншиносии тоҷик хидмат намоянд. Хулосаҳои илмй ва маводҳои 
диссертатсия метавонанд барои навиштани рисолаҳои дипломй, корҳои 
хатм ва курсй, корҳои мустақилона ва дигар корҳои илмию таълимие, ки 
дар оянда доир ба омӯзиши муқоисаи типологии ифодаёбии консепт ба 
анҷом мерасанд, ба сифати заминаи илмӣ хидмат намоянд. Маводи 
забоние, ки вобаста ба мавзуи диссертатсия гирдоварӣ шудааст, 
метавонад заминае барои омӯзиши муқоисаи забонҳои тоҷикй ва олмонй 
бошад. 

Инчунин аҳамияти амалии таҳқиқот аз он иборат аст, ки натиҷаҳои 
таҳқиқот метавонанд дар раванди таълими илмҳои забоншиносй, яъне 
луғатшиносй, семантика, типологияи забон, забоншиносии шинохтй, 
забоншиносии равонй (психолингвистика), назарияи грамматика, ва 
инчунин барои гузаронидани семинару курсҳои махсус аз фанни 
забоншиносй истифода бурда шаванд. Ҳамчунин натиҷаҳои таҳқиқотро 
метавон барои тайёр намудани маводу дастурҳои омӯзиши забонҳои 
тоҷикй ва олмонй дар муассисаҳои таҳсилоти олии касбӣ, ташкили 
барномаҳои таълимй ва китобҳои дарсй аз фанни забоншиносй, дар 
раванди таълим дар донишгоҳҳою донишкадаҳо дар вақти гузаронидани 
курсҳои махсус ва семинару лексияҳо аз фанни забоншиносии шинохтй 
ва забоншиносии равонй мавриди истифода қарор дод. 

Натиҷаҳои мушаххаси илмй, ки барои он ба довталаб додани 
дараҷаи илмии дархостшаванда мумкин аст, барои таҳия ва коркарди 
машғулиятҳои назарй ва амалй аз фаннҳои луғатшиносй, забоншиносии 
шинохтй, забоншиносии равонй, забоншиносии умумй, назарияи 

грамматикам забони олмонй, забоншиносии муқоисавй, типологияи 
муқоисавӣ, методикам таълими забонҳои хориҷӣ ва ғайра муфид 
бошанд. Ҳамзамон дар асоси маводи диссертатсия метавон дастурҳои 
таълимию методии муқоисавӣ ва типологй таълиф намуд, ки мушкилии 
таълими типологию муқоисавии забонҳои тоҷикию олмониро бартараф 
хоҳад кард. Илова бар ин, маводи диссертатсияи мазкур метавонад ба 
навиштани тадқиқоти илмй аз ҷониби магистрантону докторантон ва 
умуман муҳаққиқони забоншинос мусоидат намояд. 

Дараҷаи эътимоднокии натиҷаҳои таҳқиқот. Эътимоднокии 
натиҷаҳои таҳқиқот дар он ифода меёбад, ки масъалаи мазкур бо 
таҳлилу баррасии назариявй ва қиёсу муқобилаи илмй таъмин буда, бар 
мабнои нуктаҳои мушаххаси методологй, маводи гуногунҷанбаи 
таҳлилй дар мувофиқат бо сохтор, мақсаду вазифаи таҳқиқ бунёд 
ёфтааст. 

Мутобиқати диссертатсия ба шиносномаи ихтисоси илмй. Мавзуъ 
ва муҳтавои диссертатсия ба таҳқиқи муқоисавии консепти «бӯй» дар 
забонҳои тоҷикй ва олмонй, ки аз назари типологй ба ҳам мухталиф ва 
аз назари хешовандй шомили як оила мебошанд, бахшида шудааст. 
Вобаста ба масъалаи таҳқиқот диссертатсия ба ихтисоси илмии 10.02.20 
- Забоншиносии муқоисавй-таърихй, қиёсӣ ва муқоисавӣ мувофиқат 
менамояд. 

Тасвиб ва амалисозии натиҷаҳои диссертатсия, Муҳтавои 
диссертатсия дар маърузаву гузоришҳо дар конференсияҳои ҳарсолаи 
илмию назариявии ҳайати профессорону устодони Донишгоҳи 
байналмиллалии забонҳои хориҷии Тоҷикистон ба номи Сотим 
Улугзода (2006-2024) ва дигар конференсияҳои минтақавию ҷумҳуриявй 
мавриди муҳокимаву баррасй қарор гирифтааст. Диссертатсияи мазкур 
дар маҷлиси кафедраи забоншиносии муқоисавй ва назарияи тарҷумаи 
Донишгоҳи байналмиллалии забонҳои хориҷии Точикистон ба номи 
Сотим Улугзода (суратҷаласаи №10/1 аз 02 майи соли 2024) муҳокима 
шуда, ба ҳимоя тавсия шудааст. 

Сохтор ва ҳаҷми диссертатсия. Рисолаи илмй аз рӯйхати 
ихтисораҳо, муқаддима, се боб, хулоса, тавсияҳо оид ба истифодаи 
амалии натиҷаҳои таҳқиқ ва феҳристи адабиёт иборат буда, ҳаҷми 
умумии он 172 саҳифаи стандартии компютериро ташкил медиҳад. 

Қисми асосии таҳқиқ. Дар муқаддима мубрамии мавзуъ, навоварии 
илмй ва дараҷаи омӯзиши он асоснок гардида, мақсад ва вазифаҳои 
диссертатсия, асосҳои методологй, аҳамияти назариявй ва амалии 
таҳқиқот, объект ва манбаъҳои таҳқиқот, робитаи таҳқиқ бо барномаҳо 

(лоиҳаҳо) ва ё мавзуъҳои илмй, заминаҳои эмпирикии таҳқиқот ва 
нуктаҳои асосии ба ҳимоя пешниҳодшаванда муайян шудаанд. 

Дар боби якуми диссертатсия "Асосҳои назариявии мавзуи 
таҳқиқот" масоили назариявӣ ва методологии таҳқиқот баён гардида, он 
аз 5 фасл иборат мебошад. 

Дар фасли якум "Забон ва заминаҳои вазифавии он аз назари 
забоншиносии муосир" заминаҳои вазифавии забон дар асоси а^ида ва 
назарияҳои забоншиносони муосир нишон до да мешавад. 

Дар фасли дуюм, ки "Масъалаҳои умумй ва хоси забоншиносии 
равонӣ (психолингвистика) ва забоншиносии шинохтӣ (когнитивӣ)" ном 
дорад, масоили марбут ба забоншиносии равонй (психолингвистика) ва 
забоншиносии шинохтӣ (когнитивӣ) мавриди баррасй қарор дода 
шудааст. 

Дар зербоби сеюм "Узвҳои ҳис ҳамчун унсури муҳими 
забоншиносии равонӣ ва шинохтй" унсурҳои муҳимми забоншиносии 
равонӣ ва шинохтӣ, ки бештар узвҳои ҳис мебошанд, таҳлил гардидаанд. 

Дар фасли чорум "Масъалаҳои омӯзиши назариявии калима, маъно 
ва мафҳум дар забоншиносии равонй ва шинохтй" масоили марбут ба 
омӯзиши назариявии калима, маъно ва мафҳум дар забоншиносии 
равонй ва маърифатй таҳқиқ гардидааст. 

Дар фасли панҷум "Мавқеи консепт дар забоншиносии равонй ва 
шинохтй'9 назарияи консепт баррасй гардида, ҷойгоҳи он дар 
забоншиносии равонй ва шинохтй муайян карда шудааст. 

Дар зербоби шашум "Омӯзиши назариявии мафҳуми «тасвири 
ҷаҳон» ва нақши метафора ва метономия дар тафсири он" нақши 
метофора ва метономия дар тафсири "тасвири ҷаҳон" муайян 
гардидааст. 

Боби дуюми диссертатсия, ки "Вижагиҳои психолингвистии 
консепти «бӯй» дар забонҳои тоҷикӣ ва олмонй" ном дорад, аз 6 фасл 
иборат буда, дар он хусусиятҳои психолингвистии консепти «бӯй» дар 
забонҳои тоҷикй ва олмонй баррасй мешавад. 

Дар фасли якум "Мавқеи консепти «бӯй» дар фарҳанги куҳан" 
масъалаҳои марбут ба консепти "бӯй" дар фарҳанги миллии тоҷику 
олмонй таҳлил мегардад. 

Дар фасли дуюм, ки «Тафсири психолингвистии консепти "буй"» 
номгузорй шудааст, консепти "бӯй" аз нигоҳи психолингвиста шарҳу 
тавзеҳ гардидааст. 

Дар фасли сеюм "Тафсири сохтории консепти "буй" нишон дода 
мешавад. Зикр мегардад, ки муҳаққиқони равоншиносй бар он ақидаанд, 

ки бӯй яке аз омилҳои барангезандаи эҳсосот (мусбат ё манфй)-и инсон 
маҳсуб меёбад. 

Дар фасли чоруми боби дуюм "Тафсири вожаҳои ифодакунандаи 
бӯй дар фарҳангномаҳои тоҷикй ва олмонй" баррасй мегардад. 

Дар фасли панҷуми боби дуюм "Вижагиҳои психолингвистии 
консепти «бӯй» дар осори адибони тоҷику форс" таҳқиқ мешавад. 

Фасли мазкур дорой зерфасле таҳти унвони "Алойттҳои 
психолингвистии консепти "бӯй" дар осори адибони тоҷику форс" буда, 
дар он аломатҳои консепти "бӯй" нишон дода шудаанд. 

Дар фасли шашуми боби дуюм "Мавқеи психолингвистии консепти 
«бӯй» дар осори адибони олмонй" мавриди пажуҳиши илмй қарор 
гирифтааст. 

Боби сеюми диссертатсия ҳамчун "Вижагиҳои лексикию семантики 
ва грамматикии консепти «бӯй» дар забонҳои тоҷикӣ ва олмонй" 
номгузорй шуда, он аз чор фасл иборат мебошад. 

Дар фасли якум таҳти унвони "Баррасии мавзуь: калима ва ҳавзаи 
лексикию семантикии он" мушкилоти мавзуи калима ва ҳавзаи лексикию 
семантикии он баррасй мегардад. 

Фасли дуюм он "Таснифоти лексикию маъной ва мавзуии консепти 
«бӯй»" унвон дошта, дар он яке аз масъалаҳои марказии маъношиносй 
таҳқиқ мешавад. 

Фасли сеюми боби мазкур "Таснифоти грамматикии консепти 
"бӯй" дар забонҳои тоҷикӣ ва олмонй" номгузорй шуда, аз ду зерфасл 
иборат мебошад. Дар фасли мазкур ба категорияҳои грамматикии 
шумора, ҳолат (падеж) ва муайянию номуайянӣ таваҷҷуҳ карда шуда, 
ҳамчунин таснифоти калимасозии вожаи "бӯй" анҷом дода шудааст. 

Дар хулосаи дисссертатсия мазмуну муҳтавои он ба тариқи 
фишурда дар 27 банди ҷудогона натиҷагирӣ шуда, муҳаққиқ ба ҳар як 
масъалаи мубрами таҳқиқ назари мушаххаси худро овардаааст. 

Бо вуҷуди ба дастовардҳои назаррас ноил гардидани муҳаққиқ 
ҳангоми таҳқиқи мавзуи «Вижагиҳои психолингвистии консепти «бӯй» 
дар забонҳои тоҷикӣ ва олмонй (дар асоси осори адибони тоҷику олмонй)» 
дар он баъзе нуқсону камбудиҳо ба назар мерасанд, ки ба эътибор 
гирифтани онҳо ҷиҳати такмили минбаъдаи масъалаи таҳқиқшуда 
муфид арзёбй мегардад: 

1. Хуб мешуд, агар дар диссертатсия ҳамаи мисолҳои аз ашъори 
шоирони олмонй овардашуда ба забони тоҷикй тарҷума карда 
мешуданд, зеро дар баъзе ҳолатҳо тарҷумаи таҳтуллафзии онҳо анҷом 

